
 
“Azərbaycan Respublikasının Seçki Məcəlləsində, Azərbaycan Respublikasının 

Gömrük Məcəlləsində, “Hərbi qulluqçuların statusu haqqında”, “Azərbaycan 
Respublikası Milli Məclisi deputatının statusu haqqında”, “Polis haqqında”, 

“Gömrük orqanlarında xidmət haqqında” Əsasnamənin təsdiq edilməsi barədə”, 
“Dövlət qulluğu haqqında”, “Prokurorluq orqanlarında qulluq keçmə haqqında”, 
“Azərbaycan Respublikasının daxili işlər orqanlarında xidmət keçmə haqqında 
Əsasnamənin təsdiq edilməsi barədə”, “Kəşfiyyat və əks-kəşfiyyat fəaliyyəti 

haqqında”, “Ədliyyə orqanlarında qulluq keçmə haqqında”, “Miqrasiya 
orqanlarında qulluq keçmə haqqında Əsasnamənin təsdiq edilməsi barədə”, 

“Fövqəladə hallar orqanlarında xidmətkeçmə haqqında”, “Hesablama Palatası 
haqqında”, “Media haqqında” Azərbaycan Respublikasının qanunlarında 
dəyişiklik edilməsi və “Dövlət qulluqçusu üçün hakimiyyət səlahiyyətinin 

icrasına görə əlavə haqqın təyin edilməsi haqqında” Azərbaycan 
Respublikasının Qanununun ləğv edilməsi barədə” Azərbaycan 

Respublikasının 2026-cı il 27 fevral tarixli 368-VIIQD nömrəli Qanununun tətbiqi 
və bununla əlaqədar Azərbaycan Respublikası Prezidentinin bəzi fərmanlarında 

və Sərəncamında dəyişiklik edilməsi, bəzi fərmanlarının və sərəncamlarının 
ləğv edilməsi haqqında 

 
 Azərbaycan Respublikası Prezidentinin 

Fərmanı 
 

Azərbaycan Respublikası Konstitusiyasının 109-cu maddəsinin 19-cu və 32-ci 
bəndlərini rəhbər tutaraq, “Azərbaycan Respublikasının Seçki Məcəlləsində, 
Azərbaycan Respublikasının Gömrük Məcəlləsində, “Hərbi qulluqçuların statusu 
haqqında”, “Azərbaycan Respublikası Milli Məclisi deputatının statusu haqqında”, 
“Polis haqqında”, “Gömrük orqanlarında xidmət haqqında” Əsasnamənin təsdiq 
edilməsi barədə”, “Dövlət qulluğu haqqında”, “Prokurorluq orqanlarında qulluq keçmə 
haqqında”, “Azərbaycan Respublikasının daxili işlər orqanlarında xidmət keçmə 
haqqında Əsasnamənin təsdiq edilməsi barədə”, “Kəşfiyyat və əks-kəşfiyyat fəaliyyəti 
haqqında”, “Ədliyyə orqanlarında qulluq keçmə haqqında”, “Miqrasiya orqanlarında 
qulluq keçmə haqqında Əsasnamənin təsdiq edilməsi barədə”, “Fövqəladə hallar 
orqanlarında xidmətkeçmə haqqında”, “Hesablama Palatası haqqında”, “Media 
haqqında” Azərbaycan Respublikasının qanunlarında dəyişiklik edilməsi və “Dövlət 
qulluqçusu üçün hakimiyyət səlahiyyətinin icrasına görə əlavə haqqın təyin edilməsi 
haqqında” Azərbaycan Respublikasının Qanununun ləğv edilməsi barədə” Azərbaycan 
Respublikasının 2026-cı il 27 fevral tarixli 368-VIIQD nömrəli Qanununun qüvvəyə 
minməsi ilə əlaqədar həmin Qanunun tətbiqini təmin etmək məqsədilə qərara alıram: 

 
1. Müəyyən edilsin ki: 
1.1. Azərbaycan Respublikası Gömrük Məcəlləsinin 334.1.2-ci maddəsində 

nəzərdə tutulmuş müvafiq icra hakimiyyəti orqanının səlahiyyətlərini Azərbaycan 
Respublikasının Dövlət Gömrük Komitəsi  həyata keçirir; 

1.2. “Hərbi qulluqçuların statusu haqqında” Azərbaycan Respublikası Qanununun 
10-cu maddəsinin 2-ci hissəsinin birinci cümləsində (ikinci halda) və 7-ci hissəsində 
(ikinci halda) nəzərdə tutulmuş müvafiq icra hakimiyyəti orqanının səlahiyyətlərini 
Azərbaycan Respublikası Prezidentinin Administrasiyası həyata keçirir; 

1.3. həmin Qanunun 10-cu maddəsinin 2-ci hissəsinin birinci cümləsində (birinci 
halda) və 7-ci hissəsində (birinci halda) nəzərdə tutulmuş müvafiq icra hakimiyyəti 
orqanlarının səlahiyyətlərini Azərbaycan Respublikasının Müdafiə Nazirliyi, 
Azərbaycan Respublikasının Daxili İşlər Nazirliyi (Daxili Qoşunların Baş İdarəsinə 

münasibətdə), Azərbaycan Respublikasının Fövqəladə Hallar Nazirliyi, Azərbaycan 
Respublikasının Dövlət Təhlükəsizliyi Xidməti, Azərbaycan Respublikasının Xarici 
Kəşfiyyat Xidməti, Azərbaycan Respublikasının Dövlət Sərhəd Xidməti, Azərbaycan 
Respublikasının Dövlət Mühafizə Xidməti, Azərbaycan Respublikasının Xüsusi Rabitə 
və İnformasiya Təhlükəsizliyi Dövlət Xidməti, Azərbaycan Respublikasının Strateji 
Obyektlərin Mühafizəsi Dövlət Agentliyi, Azərbaycan Respublikasının Səfərbərlik və 
Hərbi Xidmətə Çağırış üzrə Dövlət Xidməti həyata keçirirlər; 

1.4. həmin Qanunun 10-cu maddəsinin 2-ci hissəsinin birinci cümləsində və 7-ci 
hissəsində  nəzərdə tutulmuş Azərbaycan dövlətinin başçısının fəaliyyətini bilavasitə 
təmin edən digər orqanın səlahiyyətlərini Azərbaycan Respublikası Təhlükəsizlik 
Şurası katibinin xidməti həyata keçirir; 

1.5. “Polis haqqında” Azərbaycan Respublikası Qanununun 35-ci maddəsinin III 
hissəsində nəzərdə tutulmuş müvafiq icra hakimiyyəti orqanının səlahiyyətlərini 
Azərbaycan Respublikasının Daxili İşlər Nazirliyi, Azərbaycan dövlətinin başçısının 
fəaliyyətini bilavasitə təmin edən digər orqanın səlahiyyətlərini isə Azərbaycan 
Respublikası Təhlükəsizlik Şurası katibinin xidməti həyata keçirir; 

1.6. “Gömrük orqanlarında xidmət haqqında” Əsasnamənin təsdiq edilməsi 
barədə” Azərbaycan Respublikası Qanununun 109-1-ci maddəsində nəzərdə tutulmuş 
müvafiq icra hakimiyyəti orqanının səlahiyyətlərini Azərbaycan Respublikasının Dövlət 
Gömrük Komitəsi həyata keçirir; 

1.7. “Dövlət qulluğu haqqında” Azərbaycan Respublikası Qanununun 8.1.3-cü 
(üçüncü halda), 11.1.4.17-ci (ikinci halda), 11.1.5.5-ci (ikinci halda), 22.4-cü, 22.6-cı, 
33-3.5-ci maddələrində və 33-4-cü maddəsinin “Qeyd” hissəsində nəzərdə tutulmuş 
müvafiq icra hakimiyyəti orqanının səlahiyyətlərini Azərbaycan Respublikasının 
Prezidenti həyata keçirir; 

1.8. həmin Qanunun 33-3.5-ci maddəsində “orqan (qurum)” dedikdə Azərbaycan 
Respublikasının Prezidenti nəzərdə tutulur;  

1.9. həmin Qanunun 22.6-cı maddəsində “orqan (qurum)” dedikdə Azərbaycan 
Respublikasının Nazirlər Kabineti nəzərdə tutulur;  

1.10. həmin Qanunun 22.4-cü maddəsində “orqan (qurum)” dedikdə Azərbaycan 
Respublikasının Əmək və Əhalinin Sosial Müdafiəsi Nazirliyi nəzərdə tutulur;  

1.11. həmin Qanunun 8.1.2-ci maddəsində nəzərdə tutulmuş Naxçıvan Muxtar 
Respublikasının müvafiq icra hakimiyyəti orqanının səlahiyyətlərini Naxçıvan Muxtar 
Respublikasının Nazirlər Kabineti həyata keçirir; 

1.12. həmin Qanunun 8.1.2-ci, 8.1.3-cü (ikinci halda), 11.1.3.12-ci, 11.1.4.13-cü, 
11.1.4.16-cı, 11.1.4.17-ci (birinci halda), 11.1.5.5-ci (birinci halda), 11.1.5.12-ci və 
11.1.6.4-1-ci maddələrində nəzərdə tutulmuş müvafiq icra hakimiyyəti orqanlarının 
səlahiyyətlərini Azərbaycan Respublikasının nazirlikləri həyata keçirirlər; 

1.13. həmin Qanunun 8.1.3-cü (birinci halda) və 11.1.5.7-ci maddələrində 
nəzərdə tutulmuş müvafiq icra hakimiyyəti orqanlarının səlahiyyətlərini Azərbaycan 
Respublikasının nazirlikləri istisna olmaqla Azərbaycan Respublikasının digər mərkəzi 
icra hakimiyyəti orqanları, onlara bərabər tutulan orqanlar (Azərbaycan 
Respublikasının Prezidenti yanında Ali Attestasiya Komissiyası, Dövlət Sirrinin 
Mühafizəsi üzrə İdarələrarası Komissiyanın Katibliyi) və Bakı Şəhər İcra Hakimiyyəti 
həyata keçirirlər;  

1.14.  həmin Qanunun 11.1.3.11-ci və 11.1.5.9-cu maddələrində nəzərdə tutulmuş 
müvafiq icra hakimiyyəti orqanlarının səlahiyyətlərini, Azərbaycan Respublikasının 
nazirlikləri istisna olmaqla, Azərbaycan Respublikasının digər mərkəzi icra hakimiyyəti 
orqanları, onlara bərabər tutulan orqanlar (Azərbaycan Respublikasının Prezidenti 
yanında Ali Attestasiya Komissiyası, Dövlət Sirrinin Mühafizəsi üzrə İdarələrarası 
Komissiyanın Katibliyi) həyata keçirirlər;  

1.15. həmin Qanunun 11.1.4.14-cü və 11.1.5.4-cü maddələrində nəzərdə 
tutulmuş müvafiq icra hakimiyyəti orqanlarının səlahiyyətlərini, Azərbaycan 
Respublikasının nazirlikləri istisna olmaqla, Azərbaycan Respublikasının digər 
mərkəzi icra hakimiyyəti orqanları həyata keçirirlər; 

1.16. “Prokurorluq orqanlarında qulluq keçmə haqqında” Azərbaycan 
Respublikası Qanununun 21.6-cı maddəsində nəzərdə tutulmuş Azərbaycan 
dövlətinin başçısının fəaliyyətini bilavasitə təmin edən digər orqanın səlahiyyətlərini 
Azərbaycan Respublikası Təhlükəsizlik Şurası katibinin xidməti həyata keçirir; 

1.17. “Azərbaycan Respublikasının daxili işlər orqanlarında xidmət keçmə 
haqqında Əsasnamənin təsdiq edilməsi barədə” Azərbaycan Respublikası Qanununun 
100-1-ci maddəsində nəzərdə tutulmuş müvafiq icra hakimiyyəti orqanının 
səlahiyyətlərini Azərbaycan Respublikasının Daxili İşlər Nazirliyi, Azərbaycan 
dövlətinin başçısının fəaliyyətini bilavasitə təmin edən digər orqanın səlahiyyətlərini 
Azərbaycan Respublikası Təhlükəsizlik Şurası katibinin xidməti  həyata keçirir; 

1.18. “Kəşfiyyat və əks-kəşfiyyat fəaliyyəti haqqında” Azərbaycan Respublikası 
Qanununun 20.10-1-ci maddəsində nəzərdə tutulmuş müvafiq icra hakimiyyəti 
orqanlarının səlahiyyətlərini Azərbaycan Respublikasının Müdafiə 
Nazirliyi, Azərbaycan Respublikasının Dövlət Təhlükəsizliyi Xidməti, Azərbaycan 
Respublikasının Xarici Kəşfiyyat Xidməti, Azərbaycan Respublikasının Dövlət 
Mühafizə Xidməti, Azərbaycan Respublikasının Xüsusi Rabitə və İnformasiya 
Təhlükəsizliyi Dövlət Xidməti və Azərbaycan Respublikasının Dövlət Sərhəd Xidməti, 
Azərbaycan dövlətinin başçısının fəaliyyətini bilavasitə təmin edən digər orqanın 
səlahiyyətlərini isə Azərbaycan Respublikası Təhlükəsizlik Şurası katibinin xidməti  
həyata keçirir; 

1.19. “Ədliyyə orqanlarında qulluq keçmə haqqında” Azərbaycan Respublikası 
Qanununun 23.12-ci, 25.7-ci maddələrində və 37.1-ci maddəsinin ikinci cümləsində 
nəzərdə tutulmuş müvafiq icra hakimiyyəti orqanının səlahiyyətlərini Azərbaycan 
Respublikasının Ədliyyə Nazirliyi həyata keçirir; 

1.20. “Miqrasiya orqanlarında qulluq keçmə haqqında Əsasnamənin təsdiq 
edilməsi barədə” Azərbaycan Respublikası Qanununun 90-2-ci maddəsində nəzərdə 
tutulmuş müvafiq icra hakimiyyəti orqanının səlahiyyətlərini Azərbaycan 
Respublikasının Dövlət Miqrasiya Xidməti həyata keçirir; 

1.21. “Fövqəladə hallar orqanlarında xidmətkeçmə haqqında” Azərbaycan 
Respublikası Qanununun 23.16-cı və 25.11-ci maddələrində nəzərdə tutulmuş 
müvafiq icra hakimiyyəti orqanının səlahiyyətlərini Azərbaycan Respublikasının 
Fövqəladə Hallar Nazirliyi həyata keçirir; 
         1.22. “Diplomatik xidmət haqqında” Azərbaycan Respublikası Qanununun                 
12.2-ci maddəsinə uyğun olaraq, Azərbaycan Respublikası Xarici İşlər Nazirliyinin 
diplomatik xidmət əməkdaşlarının (Azərbaycan Respublikasının diplomatik 
nümayəndəlikləri və konsulluqları, digər dövlət orqanlarının xarici ölkələrdə fəaliyyət 
göstərən nümayəndəlikləri istisna olmaqla) vəzifə maaşları və vəzifə maaşına əlavələr 
müəyyən edilənədək, həmin şəxslərə dövlət məvacibinin ödənilməsi bu Fərman 
qüvvəyə minənədək tətbiq edilən qaydada və məbləğdə davam etdirilir;  

1.23. “Diplomatik xidmət haqqında” Azərbaycan Respublikası Qanununun                
12.2-ci maddəsinə uyğun olaraq, diplomatik rütbəyə görə əlavə müəyyən edilənədək 
xarici işlər nazirinə və onun müavinlərinə yalnız qüvvədə olan vəzifə maaşı, diplomatik 
rütbəyə görə əlavə müəyyən edildikdən sonra isə həmin şəxslərə diplomatik rütbəyə 
görə əlavənin ödənilmədiyi  bütün müddət üçün hesablanıb ödənilir.  
 

2. Azərbaycan Respublikasının Nazirlər Kabineti: 
        2.1. dövlət büdcəsindən maliyyələşən təşkilatların büdcədənkənar vəsaitləri, 
habelə fəaliyyətindən əldə olunan gəlirləri hesabına verilən vəzifə maaşına əlavələrin, 

mükafatların və digər ödənişlərin yuxarı hədlərini Azərbaycan Respublikası Maliyyə 
Nazirliyinin təklifləri əsasında altı ay müddətində müəyyən edib Azərbaycan 
Respublikasının Prezidentinə məlumat versin;   

2.2. “Azərbaycan Respublikasının Seçki Məcəlləsində, Azərbaycan 
Respublikasının Gömrük Məcəlləsində, “Hərbi qulluqçuların statusu haqqında”, 
“Azərbaycan Respublikası Milli Məclisi deputatının statusu haqqında”, “Polis 
haqqında”, “Gömrük orqanlarında xidmət haqqında” Əsasnamənin təsdiq edilməsi 
barədə”, “Dövlət qulluğu haqqında”, “Prokurorluq orqanlarında qulluq keçmə 
haqqında”, “Azərbaycan Respublikasının daxili işlər orqanlarında xidmət keçmə 
haqqında Əsasnamənin təsdiq edilməsi barədə”, “Kəşfiyyat və əks-kəşfiyyat fəaliyyəti 
haqqında”, “Ədliyyə orqanlarında qulluq keçmə haqqında”, “Miqrasiya orqanlarında 
qulluq keçmə haqqında Əsasnamənin təsdiq edilməsi barədə”, “Fövqəladə hallar 
orqanlarında xidmətkeçmə haqqında”, “Hesablama Palatası haqqında”, “Media 
haqqında” Azərbaycan Respublikasının qanunlarında dəyişiklik edilməsi və “Dövlət 
qulluqçusu üçün hakimiyyət səlahiyyətinin icrasına görə əlavə haqqın təyin edilməsi 
haqqında” Azərbaycan Respublikasının Qanununun ləğv edilməsi barədə” 
Azərbaycan Respublikasının 2026-cı il 27 fevral tarixli 368-VIIQD nömrəli 
Qanunundan irəli gələn digər məsələləri həll etsin. 

 
3.  “Polis haqqında” Azərbaycan Respublikası Qanununun tətbiq edilməsi 

barədə” Azərbaycan Respublikası Prezidentinin 1999-cu il 11 noyabr tarixli 205 nömrəli 
Fərmanının (Azərbaycan Respublikasının Qanunvericilik Toplusu, 1999, № 11, maddə 
621 (Cild I); 2025, № 8, maddə 753) 2-ci hissəsində aşağıdakı dəyişikliklər edilsin:  

3.1.  2.5-ci bənddə birinci halda “və” sözü vergül işarəsi ilə əvəz olunsun və həmin 
bəndə “hissələrində” sözündən sonra “və 35-ci maddəsinin III hissəsində” sözləri əlavə 
edilsin; 

3.2.  2.9-cu bəndin sonunda nöqtə işarəsi nöqtəli vergül işarəsi ilə əvəz olunsun 
və aşağıdakı məzmunda 2.10-cu bənd əlavə edilsin: 

“2.10. həmin Qanunun 35-ci maddəsinin III hissəsində nəzərdə tutulmuş 
Azərbaycan dövlətinin başçısının fəaliyyətini bilavasitə təmin edən digər orqanın 
səlahiyyətlərini Azərbaycan Respublikası Təhlükəsizlik Şurası katibinin xidməti həyata 
keçirir.”. 

 
4. “Gömrük orqanlarında xidmət haqqında” Əsasnamənin təsdiq edilməsi barədə 

Azərbaycan Respublikası Qanununun tətbiq edilməsi barədə” Azərbaycan 
Respublikası Prezidentinin 1999-cu il 30 dekabr tarixli 243 nömrəli Fərmanının 
(Azərbaycan Respublikasının Qanunvericilik Toplusu, 2000, № 1, maddə 22 (Cild I); 
2024, № 6 (I kitab), maddə 677, № 12 (II kitab), maddə 1358) 2-ci hissəsinin  beşinci 
abzasına “səlahiyyətlərini” sözündən əvvəl “, habelə həmin Əsasnamənin 109-1-ci 
maddəsində nəzərdə tutulmuş müvafiq icra hakimiyyəti orqanının” sözləri əlavə 
edilsin. 

 
5. “Dövlət qulluğu haqqında” Azərbaycan Respublikası Qanununun tətbiq 

edilməsi barədə” Azərbaycan Respublikası Prezidentinin 2000-ci il 29 dekabr tarixli 435 
nömrəli Fərmanının (Azərbaycan Respublikasının Qanunvericilik Toplusu, 2001, № 1, 
maddə 28 (Cild I); 2024, № 5 (I kitab), maddə 526, № 7, maddə 805; 2025, № 2, maddə 
124, № 7, maddə 632, № 9, maddə 817, № 12 (I kitab), maddə 1147) 3-cü hissəsində 
aşağıdakı dəyişikliklər edilsin: 

5.1. 3.1-ci bənddə “maddəsində, 11.1.3.12-ci (ikinci halda), 11.1.4.13-cü (ikinci 
halda), 11.1.5.5-ci (ikinci halda), 11.1.6.2-ci (ikinci halda)” sözləri  “, 8.1.3-cü (üçüncü 
halda), 11.1.4.17-ci (ikinci halda), 11.1.5.5-ci (ikinci halda)” sözləri ilə, “22.3-cü 
maddələrində, 22.7-ci maddəsinin birinci cümləsində, 22.7-2-ci” sözləri  “22.4-cü,  

22.6-cı” sözləri ilə əvəz olunsun və həmin bəndə “nəzərdə” sözündən əvvəl “, 33-3.5-
ci maddəsində, 33-4-cü maddəsinin “Qeyd” hissəsində” sözləri əlavə edilsin; 

5.2.  3.1-1-ci bənddə “və 23.2-1-ci maddəsində” sözləri “, 23.2-1-ci və 33-3.5-ci 
maddələrində” sözləri ilə əvəz edilsin;  

5.3. 3.2-1-ci bənddə “22.3-cü (Azərbaycan Respublikasının diplomatik 
nümayəndəlikləri və konsulluqları, habelə digər dövlət orqanlarının xarici ölkələrdə 
fəaliyyət göstərən nümayəndəliklərinə münasibətdə), 22.7-2-ci maddələrində” sözləri 
“22.6-cı maddəsində” sözləri ilə əvəz edilsin; 

5.4. aşağıdakı məzmunda 3.2-3-cü bənd əlavə edilsin: 
“3.2-3. həmin Qanunun 22.4-cü maddəsində “orqan (qurum)” dedikdə 

Azərbaycan Respublikasının Əmək və Əhalinin Sosial Müdafiəsi Nazirliyi nəzərdə 
tutulur;”; 

5.5.  3.6-cı bənd aşağıdakı redaksiyada verilsin: 
“3.6. həmin Qanunun 8.1.2-ci maddəsində nəzərdə tutulmuş: 
3.6.1. Naxçıvan Muxtar Respublikasının müvafiq icra hakimiyyəti orqanının 

səlahiyyətlərini Naxçıvan Muxtar Respublikasının Nazirlər Kabineti həyata keçirir; 
3.6.2. müvafiq icra hakimiyyəti orqanlarının səlahiyyətlərini Azərbaycan 

Respublikasının nazirlikləri həyata keçirirlər;”; 
5.6. aşağıdakı məzmunda 3.6-1-ci bənd əlavə edilsin:  
“3.6-1. həmin Qanunun 8.1.3-cü maddəsində nəzərdə tutulmuş: 
3.6-1.1. birinci halda müvafiq icra hakimiyyəti orqanlarının səlahiyyətlərini, 

Azərbaycan Respublikasının nazirlikləri istisna olmaqla, Azərbaycan Respublikasının 
digər mərkəzi icra hakimiyyəti orqanları, onlara bərabər tutulan orqanlar (Azərbaycan 
Respublikasının Prezidenti yanında Ali Attestasiya Komissiyası, Dövlət Sirrinin 
Mühafizəsi üzrə İdarələrarası Komissiyanın Katibliyi) və Bakı Şəhər İcra Hakimiyyəti 
həyata keçirirlər; 

3.6-1.2. müvafiq icra hakimiyyəti orqanları yanında yaradılan, rəhbəri və 
rəhbərinin müavinləri müvafiq icra hakimiyyəti orqanı tərəfindən vəzifəyə təyin və 
vəzifədən azad edilən dövlət agentlikləri və dövlət xidmətlərinin səlahiyyətlərini 
Azərbaycan Respublikası nazirlikləri yanında yaradılan rəhbəri və rəhbərinin 
müavinləri Azərbaycan Respublikasının Prezidenti tərəfindən vəzifəyə təyin və 
vəzifədən azad edilən dövlət agentlikləri və dövlət xidmətləri həyata keçirirlər;”; 

5.7.  3.12-1-ci bənd aşağıdakı redaksiyada verilsin: 
         “3.12-1. həmin Qanunun 11.1.3.12-ci, 11.1.4.13-cü, 11.1.4.16-cı, 11.1.4.17-ci 
(birinci halda), 11.1.5.5-ci (birinci halda), 11.1.5.12-ci və 11.1.6.4-1-ci maddələrində 
nəzərdə tutulmuş müvafiq icra hakimiyyəti orqanlarının səlahiyyətlərini Azərbaycan 
Respublikasının nazirlikləri həyata keçirirlər;”;  

5.8. aşağıdakı məzmunda 3.12-2-ci və 3.12-3-cü bəndlər əlavə edilsin: 
“3.12-2. həmin Qanunun 11.1.3.11-ci və 11.1.5.9-cu maddələrində nəzərdə 

tutulmuş müvafiq icra hakimiyyəti orqanlarının səlahiyyətlərini, Azərbaycan 
Respublikasının nazirlikləri istisna olmaqla, Azərbaycan Respublikasının digər mərkəzi 
icra hakimiyyəti orqanları, onlara bərabər tutulan orqanlar (Azərbaycan 
Respublikasının Prezidenti yanında Ali Attestasiya Komissiyası, Dövlət Sirrinin 
Mühafizəsi üzrə İdarələrarası Komissiyanın Katibliyi) həyata keçirirlər;  

3.12-3. həmin Qanunun 11.1.4.14-cü və 11.1.5.4-cü maddələrində nəzərdə 
tutulmuş müvafiq icra hakimiyyəti orqanlarının səlahiyyətlərini, Azərbaycan 
Respublikasının nazirlikləri istisna olmaqla, Azərbaycan Respublikasının digər mərkəzi 
icra hakimiyyəti orqanları həyata keçirirlər;”; 

5.9.  3.22-4-cü bənddən “11.1.5.7-ci maddəsində,” sözləri çıxarılsın; 
5.10. aşağıdakı məzmunda 3.22-5-ci bənd əlavə edilsin: 

“3.22-5. həmin Qanunun 11.1.5.7-ci maddəsində nəzərdə tutulmuş müvafiq icra 
hakimiyyəti orqanlarının səlahiyyətlərini, Azərbaycan Respublikasının nazirlikləri 

istisna olmaqla, Azərbaycan Respublikasının digər mərkəzi icra hakimiyyəti orqanları, 
onlara bərabər tutulan orqanlar (Azərbaycan Respublikasının Prezidenti yanında Ali 
Attestasiya Komissiyası, Dövlət Sirrinin Mühafizəsi üzrə İdarələrarası Komissiyanın 
Katibliyi) və Bakı Şəhər İcra Hakimiyyəti həyata keçirirlər;”. 

 
6. “Prokurorluq orqanlarında qulluq keçmə haqqında” Azərbaycan Respublikası 

Qanununun tətbiq edilməsi barədə” Azərbaycan Respublikası Prezidentinin 2001-ci il 
18 iyul tarixli 534 nömrəli Fərmanının (Azərbaycan Respublikasının Qanunvericilik 
Toplusu, 2001, № 7, maddə 471 (Cild I); 2024, № 12 (II kitab), maddə 1358) 2-ci 
hissəsinin altıncı abzası yeddinci abzas hesab olunsun və aşağıdakı məzmunda altıncı 
abzas əlavə edilsin: 

“həmin Qanunun 21.6-cı maddəsində nəzərdə tutulmuş Azərbaycan dövlətinin 
başçısının fəaliyyətini bilavasitə təmin edən digər orqanın səlahiyyətlərini Azərbaycan 
Respublikası Təhlükəsizlik Şurası katibinin xidməti həyata keçirir;”. 

 
7. “Azərbaycan Respublikasının daxili işlər orqanlarında xidmət keçmə haqqında 

Əsasnamə”nin təsdiq edilməsi barədə” Azərbaycan Respublikası Qanununun tətbiq 
edilməsi haqqında” Azərbaycan Respublikası Prezidentinin 2001-ci il 18 iyul tarixli 535 
nömrəli Fərmanının (Azərbaycan Respublikasının Qanunvericilik Toplusu, 2001, № 7, 
maddə 472 (Cild I); 2024, № 12 (II kitab), maddə 1358) 3-cü hissəsində aşağıdakı 
dəyişikliklər edilsin: 

7.1. üçüncü abzasa “97-ci,” sözlərindən sonra “100-1-ci,” sözləri əlavə olunsun 
və həmin abzasın sonunda nöqtə işarəsi nöqtəli vergül işarəsi ilə əvəz edilsin; 

7.2.  aşağıdakı məzmunda dördüncü abzas əlavə edilsin: 
“həmin Əsasnamənin 100-1-ci maddəsində nəzərdə tutulmuş Azərbaycan 

dövlətinin başçısının fəaliyyətini bilavasitə təmin edən digər orqanın səlahiyyətlərini 
Azərbaycan Respublikası Təhlükəsizlik Şurası katibinin xidməti həyata keçirir;”. 

 
8. Azərbaycan Respublikası Prezidentinin 2001-ci il 3 sentyabr tarixli 569 nömrəli 

Fərmanı (Azərbaycan Respublikasının Qanunvericilik Toplusu, 2001, № 9, maddə 584 
(Cild I); 2024, № 8, maddə 943) ilə təsdiq edilmiş “Dövlət orqanlarında dövlət 
qulluqçularına ixtisas dərəcələrinin verilməsi Qaydaları”nda aşağıdakı dəyişikliklər 
edilsin:  

8.1. 12-ci hissə aşağıdakı redaksiyada verilsin:  
“12. İxtisas dərəcələrinin verildiyi gündən başlayaraq dövlət qulluqçusuna hər 

ay aşağıdakı məbləğdə vəzifə maaşına ixtisas dərəcəsinə görə əlavə haqq ödənilir:  
  

Sıra               
№-si 

İxtisas dərəcəsi 
Məbləğ 
(manatla) 

1. Həqiqi dövlət müşaviri 600 

2. 1-ci dərəcə dövlət müşaviri 550 

3. 2-ci dərəcə dövlət müşaviri 500 

4. 3-cü dərəcə dövlət müşaviri 450 

5. Dövlət qulluğunun baş müşaviri            400 

6. Dövlət qulluğunun müşaviri 350 

7. Dövlət qulluğunun kiçik müşaviri 300 

8. 1-ci dərəcə dövlət qulluqçusu 275 

9. 2-ci dərəcə dövlət qulluqçusu 250 

10. 3-cü dərəcə dövlət qulluqçusu 225 

11. Kiçik dövlət qulluqçusu 200 

12. Dövlət qulluğunun baş referenti 175 

13. Dövlət qulluğunun böyük referenti 150 

14. Dövlət qulluğunun 1-ci dərəcə referenti 125 

15. Dövlət qulluğunun 2-ci dərəcə referenti 100 

16. Dövlət qulluğunun 3-cü dərəcə referenti 75 

17. Dövlət qulluğunun kiçik referenti 50 

 
8.2. 13-cü hissədə “aylıq vəzifə maaşının 2 misli” sözləri “baza aylıq vəzifə 

maaşının (birinci ödəniş pilləsi) ali kateqoriya dövlət orqanları üzrə – 0,6 misli, 1-ci 
kateqoriya dövlət orqanları üzrə – 0,8 misli, 2-ci kateqoriya dövlət orqanları üzrə – 0,9 
misli, 3-cü kateqoriya dövlət orqanları üzrə – 1,2 misli, 4-cü kateqoriya dövlət orqanları 
üzrə – 1,7 misli və 5-ci kateqoriya dövlət orqanları üzrə – 2 misli” sözləri ilə əvəz edilsin. 

 
9. Azərbaycan Respublikası Prezidentinin 2003-cü il 4 avqust tarixli 911 nömrəli 

Fərmanı (Azərbaycan Respublikasının Qanunvericilik Toplusu, 2003, № 8, maddə 440 
(Cild I); 2024, № 5 (I kitab), maddə 526; 2025, № 5, maddə 444, № 9, maddə 817) ilə 
təsdiq edilmiş “İnzibati və yardımçı vəzifələrin Təsnifat Toplusu”nda aşağıdakı 
dəyişikliklər edilsin: 

9.1.  1.9.40-cı və 1.9.41-ci yarımbəndlərdən “və onun müavini” sözləri çıxarılsın; 
9.2. 2.1.2.29-cu abzasa “Məclisi,” sözündən sonra “Naxçıvan Muxtar 

Respublikasının Nazirlər Kabineti, Azərbaycan Respublikasının nazirlikləri,” sözləri 
əlavə edilsin; 

9.3.  2.1.3-cü yarımbənd üzrə: 
9.3.1. 2.1.3.10-cu abzasa “Məclisi,” sözündən sonra “Naxçıvan Muxtar 

Respublikasının Nazirlər Kabineti, Azərbaycan Respublikasının nazirlikləri,” sözləri 
əlavə edilsin; 

9.3.2.  2.1.3.14 – 2.1.3.16-cı abzaslar aşağıdakı redaksiyada verilsin:  
“2.1.3.14. Azərbaycan Respublikasının apellyasiya məhkəmələri, Azərbaycan 

Respublikasının nazirlikləri istisna olmaqla, Azərbaycan Respublikasının digər mərkəzi 
icra hakimiyyəti orqanlarının və onlara bərabər tutulan orqanlarının, Azərbaycan 
Respublikası Audiovizual Şurasının, Naxçıvan Muxtar Respublikası Ali Məhkəməsinin, 
Naxçıvan Muxtar Respublikası İnsan hüquqları üzrə müvəkkilinin (ombudsman) 
aparatlarının, Azərbaycan Respublikası Mərkəzi Seçki Komissiyası Katibliyinin 
rəhbərləri; 

2.1.3.15. Azərbaycan Respublikasının Korrupsiyaya qarşı mübarizə üzrə 
Komissiyasının katibi; 

2.1.3.16. Azərbaycan Respublikasının nazirlikləri yanında yaradılan dövlət 
agentliklərinin və dövlət xidmətlərinin rəhbərləri;”; 

9.4.  2.1.4-cü yarımbənd üzrə: 
9.4.1. 2.1.4.19-cu abzasa “Məclisinin,” sözündən sonra “Naxçıvan Muxtar 

Respublikası Nazirlər Kabinetinin, Azərbaycan Respublikası nazirliklərinin,” sözləri 
əlavə edilsin; 

9.4.2.  2.1.4.20-ci və 2.1.4.21-ci abzaslar aşağıdakı redaksiyada verilsin: 
“2.1.4.20. Azərbaycan Respublikasının apellyasiya məhkəmələri, Azərbaycan 

Respublikasının nazirlikləri istisna olmaqla, Azərbaycan Respublikasının digər mərkəzi 
icra hakimiyyəti orqanları və onlara bərabər tutulan orqanların, Azərbaycan 
Respublikası Audiovizual Şurası aparatlarının, Azərbaycan Respublikası Mərkəzi Seçki 
Komissiyası Katibliyinin rəhbərlərinin müavinləri və həmin orqanların aparatlarında şöbə 
müdirləri; 

2.1.4.21. Naxçıvan Muxtar Respublikası Ali Məclisi sədrinin, Naxçıvan Muxtar 
Respublikası Baş nazirinin, Azərbaycan Respublikası nazirlərinin müşavirləri, 
köməkçiləri;”; 

9.4.3.  aşağıdakı məzmunda 2.1.4.22-1-ci  abzas əlavə edilsin: 
“2.1.4.22-1. Bakı Şəhər İcra Hakimiyyəti başçısı Aparatında və Azərbaycan 

Respublikasının Hərbi Prokurorluğunda şöbə müdirləri;”; 
9.4.4. 2.1.4.23-cü abzasdan “, Naxçıvan Muxtar Respublikası Nazirlər Kabineti,” 

sözləri çıxarılsın; 
9.4.5.  2.1.4.24-cü və 2.1.4.25-ci abzaslar aşağıdakı redaksiyada verilsin: 
“2.1.4.24. Azərbaycan Respublikasının nazirlikləri yanında yaradılan dövlət 

agentlikləri və dövlət xidmətləri rəhbərlərinin müavinləri; 
2.1.4.25. Azərbaycan Respublikasının nazirlikləri istisna olmaqla Azərbaycan 

Respublikasının digər mərkəzi icra hakimiyyəti orqanları yanında yaradılan dövlət 
agentliklərinin və dövlət xidmətlərinin rəhbərləri;”; 

9.4.6. aşağıdakı məzmunda 2.1.4.27-ci abzas əlavə edilsin: 
“2.1.4.27. Azərbaycan Respublikasının nazirlikləri yanında yaradılan, rəhbəri və 

rəhbərinin müavinləri Azərbaycan Respublikasının Prezidenti tərəfindən vəzifəyə təyin 
və vəzifədən azad edilən dövlət agentlikləri və dövlət xidmətləri aparatlarının rəhbərləri 
və onların müavinləri;”; 

9.5.  2.1.5-ci yarımbənd üzrə: 
9.5.1. 2.1.5.1-ci abzasa “Məclisinin,” sözündən sonra “Naxçıvan Muxtar 

Respublikası Nazirlər Kabinetinin, Azərbaycan Respublikası nazirliklərinin,” sözləri 
əlavə edilsin; 

9.5.2.  2.1.5.2-ci abzas aşağıdakı redaksiyada verilsin: 
“2.1.5.2. Azərbaycan Respublikasının apellyasiya məhkəmələrinin, Azərbaycan 

Respublikasının nazirlikləri istisna olmaqla, Azərbaycan Respublikasının digər 
mərkəzi icra hakimiyyəti orqanları və onlara bərabər tutulan orqanların, Azərbaycan 
Respublikası Audiovizual Şurasının, Bakı Şəhər İcra Hakimiyyəti başçısının 
aparatlarında, Azərbaycan Respublikası Mərkəzi Seçki Komissiyasının Katibliyində 
şöbə müdirlərinin müavinləri;”; 

9.5.3.  2.1.5.3-cü abzas ləğv edilsin; 
9.5.4.  2.1.5.5-ci və 2.1.5.6-cı abzaslar aşağıdakı redaksiyada verilsin: 
“2.1.5.5. Azərbaycan Respublikası nazirlikləri istisna olmaqla Azərbaycan 

Respublikasının digər mərkəzi icra hakimiyyəti orqanları yanında yaradılan dövlət 
agentliklərinin və dövlət xidmətlərinin rəhbərlərinin müavinləri; 

2.1.5.6. Azərbaycan Respublikasının nazirlikləri yanında yaradılan, rəhbəri və 
rəhbərinin müavinləri Azərbaycan Respublikasının Prezidenti tərəfindən vəzifəyə təyin 
və vəzifədən azad edilən dövlət agentlikləri və dövlət xidmətlərinin aparatlarında şöbə 
müdirləri və onların müavinləri, həmin orqanların rəhbərlərinin müşavirləri və 
köməkçiləri;”; 

9.5.5. 2.1.5.7-ci abzasdan “, Naxçıvan Muxtar Respublikası Nazirlər Kabinetinin” 
sözləri çıxarılsın; 

9.5.6. 2.1.5.8-ci abzasa “Respublikası” sözündən sonra “nazirlikləri istisna 
olmaqla Azərbaycan Respublikasının digər” sözləri əlavə edilsin; 

9.5.7.  2.1.5.11-ci abzas aşağıdakı redaksiyada verilsin: 
“2.1.5.11. Azərbaycan Respublikasının nazirlikləri yanında yaradılan dövlət 

agentlikləri və dövlət xidmətlərinin aparatlarında şöbə müdiri;”; 
9.6.  2.1.6-cı yarımbənd üzrə: 
9.6.1. 2.1.6.2-ci abzasdan “Naxçıvan Muxtar Respublikası Nazirlər Kabinetinin 

Aparatında,” sözləri çıxarılsın və həmin abzasda “Azərbaycan Respublikası mərkəzi icra 
hakimiyyəti orqanlarının və onlara bərabər tutulan orqanların” sözləri “Azərbaycan 
Respublikası nazirlikləri istisna olmaqla Azərbaycan Respublikasının digər mərkəzi icra 
hakimiyyəti orqanlarının və onlara bərabər tutulan orqanların, Azərbaycan 
Respublikasının nazirlikləri yanında yaradılan, rəhbəri və rəhbərinin müavinləri 

Azərbaycan Respublikasının Prezidenti tərəfindən vəzifəyə təyin və vəzifədən azad 
edilən dövlət agentlikləri və dövlət xidmətlərinin,” sözləri ilə əvəz edilsin; 

9.6.2.  2.1.6.5-ci abzas aşağıdakı redaksiyada verilsin: 
“2.1.6.5. Azərbaycan Respublikası nazirlikləri yanında yaradılan dövlət 

agentlikləri və dövlət xidmətləri aparatlarında şöbə müdirinin müavini;”; 
9.6.3. 2.1.6.7-ci abzasa birinci halda “Respublikasının” sözündən sonra 

“nazirlikləri istisna olmaqla Azərbaycan Respublikasının digər” sözləri əlavə edilsin; 
9.6.4.  2.1.6.8-ci abzas ləğv edilsin;  
9.7.  2.1.7-ci yarımbənd üzrə: 
9.7.1. 2.1.7.1-ci abzasa “xidmətlərinin” sözlərindən sonra “(bu Təsnifat 

Toplusunun 2.1.6.2-ci abzası nəzərə alınmaqla)” sözləri əlavə edilsin; 
9.7.2.  2.1.7.3-cü abzas ləğv edilsin;  
9.8.  2.1.8.4-cü abzasdan “, onların müavinləri və baş mühasib” sözləri çıxarılsın; 
9.9.  2.3.2-ci yarımbəndin birinci abzasına “Məclisinin,” sözündən sonra 

“Naxçıvan Muxtar Respublikası Nazirlər Kabinetinin, Azərbaycan Respublikası 
nazirliklərinin,” sözləri əlavə edilsin; 

9.10.  2.3.3-cü yarımbənd üzrə: 
9.10.1. 1-ci abzasdan “Naxçıvan Muxtar Respublikası Nazirlər Kabinetinin,” 

sözləri çıxarılsın, həmin abzasa üçüncü halda “Azərbaycan Respublikası” sözlərindən 
sonra “nazirlikləri istisna olmaqla Azərbaycan Respublikasının digər” sözləri və 
“orqanları” sözündən sonra “(Azərbaycan Respublikasının nazirlikləri də daxil olmaqla)” 
sözləri əlavə edilsin; 

9.10.2.  2-ci abzas ləğv edilsin; 
9.11.  2.3-1-ci bəndə “Toplusunun” sözündən sonra “2.1.3.14-cü,” sözləri əlavə 

edilsin. 
 
10. “Kəşfiyyat və əks-kəşfiyyat fəaliyyəti haqqında” Azərbaycan Respublikası 

Qanununun tətbiq edilməsi haqqında” Azərbaycan Respublikası 
Prezidentinin      2004-cü il 3 avqust tarixli 104 nömrəli Fərmanının (Azərbaycan 
Respublikasının Qanunvericilik Toplusu, 2004, № 8, maddə 612 (Cild I); 2025, № 1, 
maddə 52) 2-ci hissəsində aşağıdakı dəyişikliklər edilsin: 

10.1. 2.6-cı bənddə birinci halda “və” sözü vergül işarəsi ilə əvəz olunsun və 
həmin bəndə “nəzərdə” sözündən əvvəl “və 20.10-1-ci maddəsində” sözləri əlavə 
edilsin; 

10.2.  2.7-ci bəndin sonunda nöqtə işarəsi nöqtəli vergül işarəsi ilə əvəz olunsun 
və aşağıdakı məzmunda 2.8-ci bənd əlavə edilsin: 

“2.8. həmin Qanunun 20.10-1-ci maddəsində nəzərdə tutulmuş Azərbaycan 
dövlətinin başçısının fəaliyyətini bilavasitə təmin edən digər orqanın səlahiyyətlərini 
Azərbaycan Respublikası Təhlükəsizlik Şurası katibinin xidməti həyata keçirir.”. 

 
11. Azərbaycan Respublikası Prezidentinin 2005-ci il 7 fevral tarixli 194 nömrəli 

Fərmanı (Azərbaycan Respublikasının Qanunvericilik Toplusu, 2005, № 2, maddə 70 
(Cild I); 2024, № 8, maddə 943; 2025, № 2, maddə 124) ilə təsdiq edilmiş “Dövlət 
qulluqçularına əmək pensiyasının təyin edilməsi üçün dövlət məvacibinin 
hesablanması Qaydaları”nda aşağıdakı dəyişikliklər edilsin:  

11.1. 2-ci hissə aşağıdakı redaksiyada verilsin: 
“2. Əmək pensiyasının təyin edilməsi üçün dövlət məvacibi dövlət qulluqçusunun 

əmək pensiyasına qulluq stajına görə əlavə almaq hüququnun yarandığı  tarixədək 
sonuncu artımlar nəzərə alınmaqla, müvafiq vəzifədə aldığı aylıq vəzifə maaşının, 
ixtisas dərəcəsinə görə əlavə haqqın, qulluq üçün zəruri olan hallarda aylıq iş vaxtı 
norması 5 saatdan çox artırılanda işlədiyi hər saata görə ödənilən əlavə haqqın və əmək 
qanunvericiliyinə əsasən əmək şəraiti ilə əlaqədar dövlət qulluqçularına şamil edilən 

əlavələrin (qulluq şəraitinin ağır və zərərliliyinə,  iqlim şəraitinə və s.) məbləği əsasında 
bu Qaydalara uyğun olaraq hesablanır.”; 

11.2. aşağıdakı məzmunda 2-1-ci hissə əlavə edilsin: 
“2-1. “Azərbaycan Respublikasının Seçki Məcəlləsində, Azərbaycan 

Respublikasının Gömrük Məcəlləsində, “Hərbi qulluqçuların statusu haqqında”, 
“Azərbaycan Respublikası Milli Məclisi deputatının statusu haqqında”, “Polis haqqında”, 
“Gömrük orqanlarında xidmət haqqında” Əsasnamənin təsdiq edilməsi barədə”, “Dövlət 
qulluğu haqqında”, “Prokurorluq orqanlarında qulluq keçmə haqqında”, “Azərbaycan 
Respublikasının daxili işlər orqanlarında xidmət keçmə haqqında Əsasnamənin təsdiq 
edilməsi barədə”, “Kəşfiyyat və əks-kəşfiyyat fəaliyyəti haqqında”, “Ədliyyə orqanlarında 
qulluq keçmə haqqında”, “Miqrasiya orqanlarında qulluq keçmə haqqında Əsasnamənin 
təsdiq edilməsi barədə”, “Fövqəladə hallar orqanlarında xidmətkeçmə haqqında”, 
“Hesablama Palatası haqqında”, “Media haqqında” Azərbaycan Respublikasının 
qanunlarında dəyişiklik edilməsi və “Dövlət qulluqçusu üçün hakimiyyət səlahiyyətinin 
icrasına görə əlavə haqqın təyin edilməsi haqqında” Azərbaycan Respublikasının 
Qanununun ləğv edilməsi barədə” Azərbaycan Respublikasının 2026-cı il 27 fevral tarixli 
368-VIIQD nömrəli Qanunu qüvvəyə minənədək dövlət qulluğuna xitam verilmiş 
şəxslərə ödənilmiş vəzifə maaşı, əlavə, mükafat və digər ödənişlər həmin Qanunla 
müəyyən edilmiş yeni dövlət məvacibinin tərkibinə daxil edilir.”; 

11.3. 8-ci, 9-cu,11-ci və 12-ci hissələr ləğv edilsin. 
 
12. “Ədliyyə orqanlarında qulluq keçmə haqqında” Azərbaycan Respublikası 

Qanununun tətbiq edilməsi barədə” Azərbaycan Respublikası Prezidentinin 2006-cı il 
25 iyul tarixli 430 nömrəli Fərmanının (Azərbaycan Respublikasının Qanunvericilik 
Toplusu, 2006, № 7, maddə 594 (Cild I); 2024, № 5 (I kitab), maddə 523, № 12                      
(II kitab), maddə 1358; 2025, № 7, maddə 648) 2.5-ci bəndinə “22.2-ci,” sözlərindən 
sonra “23.12-ci,” sözləri, “25.5-ci,” sözlərindən sonra “25.7-ci,” sözləri əlavə olunsun 
və həmin bənddə “37.6-cı maddəsinin ikinci cümləsində” sözləri “37.1-ci və 37.6-cı 
maddələrinin ikinci cümlələrində,” sözləri ilə əvəz edilsin. 

 
13. “Miqrasiya orqanlarında qulluq keçmə haqqında Əsasnamə”nin təsdiq 

edilməsi barədə” Azərbaycan Respublikası Qanununun tətbiq edilməsi haqqında” 
Azərbaycan Respublikası Prezidentinin 2009-cu il 25 dekabr tarixli 206 
nömrəli Fərmanının (Azərbaycan Respublikasının Qanunvericilik Toplusu, 2009,        
№ 12, maddə 994 (Cild I) 2.3-cü bəndinə “(hər iki halda),” sözlərindən sonra “90-2-ci,” 
sözləri əlavə edilsin. 

 
14. “Fövqəladə hallar orqanlarında xidmətkeçmə haqqında” Azərbaycan 

Respublikası Qanununun tətbiq edilməsi haqqında” Azərbaycan Respublikası 
Prezidentinin 2010-cu il 13 avqust tarixli 314 nömrəli Fərmanının (Azərbaycan 
Respublikasının Qanunvericilik Toplusu, 2010, № 8, maddə 719 (Cild I); 2024, № 12 
(II kitab), maddə 1358) 2.3-cü bəndinə “25.6-cı” sözlərindən əvvəl “23.16-cı 
maddəsində,” sözləri, “26.3-cü” sözlərindən əvvəl “25.11-ci,” sözləri əlavə edilsin. 

 
15. “Azərbaycan Respublikası Gömrük Məcəlləsinin təsdiq edilməsi haqqında” 

Azərbaycan Respublikası Qanununun tətbiqi barədə” Azərbaycan Respublikası 
Prezidentinin 2011-ci il 15 sentyabr tarixli 499 nömrəli Fərmanının (Azərbaycan 
Respublikasının Qanunvericilik Toplusu, 2011, № 9, maddə 793 (Cild I); 2025, № 11, 
maddə 1018) 28.7-ci bəndinə “334.1.2-ci” sözlərindən sonra “(hər iki halda)” sözləri 
əlavə edilsin. 

 

http://e-qanun.az/framework/19958

16. Azərbaycan Respublikası Prezidentinin 2019-cu il 16 may tarixli 690 nömrəli 
Fərmanı (Azərbaycan Respublikasının Qanunvericilik Toplusu, 2019, № 5, maddə 842 
(Cild I); 2025, № 4 (I kitab), maddə 345) ilə təsdiq edilmiş “Daimi dövlət qulluğuna 
qəbul edilən şəxslə bağlanılan əmək müqaviləsinin nümunəsi”ndə aşağıdakı 
dəyişikliklər edilsin:  

16.1. 4.1.2-ci yarımbənd aşağıdakı redaksiyada verilsin:  
           “4.1.2. Dövlət məvacibi: 

______________ manat – aylıq vəzifə maaşından; 
______________ manat – ixtisas dərəcəsinə görə əlavə haqdan; 
______________ manat – qulluq üçün zəruri olan hallarda aylıq iş vaxtı norması 

5 saatdan çox artırılanda işlədiyi hər saata görə ödənilən əlavə haqdan; 
____________ manat – əmək qanunvericiliyinə əsasən qulluq şəraitinin ağır və 

zərərli olmasına görə əməkhaqqına əlavədən; 
___________ manat – əmək qanunvericiliyinə əsasən iqlim şəraitinə görə 

qulluq keçmək üçün əlverişli olmayan iş yerlərində əməkhaqqına əlavədən; 
___________ manat – əmək qanunvericiliyinə əsasən digər (əvəzetmə və sair) 

əlavədən  ibarətdir.”; 
16.2. 4.1.3-cü yarımbənddən “kollektiv və fərdi” sözləri çıxarılsın. 
 
17. “Dövlət qulluqçularının sosial müdafiəsinin gücləndirilməsi və Azərbaycan 

Respublikası Prezidentinin “Dövlət qulluqçularının aylıq vəzifə maaşlarının müəyyən 
edilməsi haqqında” 2018-ci il 13 mart tarixli 3787 nömrəli, “Dövlət qulluqçularının aylıq 
vəzifə maaşlarının müəyyən edilməsi və “Dövlət qulluqçularının aylıq vəzifə maaşlarının 
müəyyən edilməsi haqqında” Azərbaycan Respublikası Prezidentinin 2018-ci il 13 mart 
tarixli 3787 nömrəli Sərəncamında dəyişiklik edilməsi barədə” 2019-cu il 18 iyun tarixli 
1268 nömrəli sərəncamlarında dəyişiklik edilməsi haqqında” Azərbaycan Respublikası 
Prezidentinin 2022-ci il 1 mart tarixli 1611 nömrəli Fərmanının (Azərbaycan 
Respublikasının Qanunvericilik Toplusu, 2022, № 3, maddə 199 (Cild I) 1-ci və 2-ci 
hissələri ləğv edilsin.   

                                                                                                      
18. “Azərbaycan Respublikası Prezidentinin Administrasiyasının, Azərbaycan 

Respublikası Prezidentinin İşlər İdarəsinin, Azərbaycan Respublikasının Xüsusi Tibb 
Xidmətinin, Azərbaycan Respublikası Nazirlər Kabinetinin və Azərbaycan Respublikası 
Təhlükəsizlik Şurası katibinin xidmətinin işçilərinin sosial müdafiəsinin gücləndirilməsi 
ilə bağlı əlavə tədbirlər haqqında” Azərbaycan Respublikası Prezidentinin 2020-ci il 30 
mart tarixli 978 nömrəli Fərmanında dəyişiklik edilməsi barədə” Azərbaycan 
Respublikası Prezidentinin 2022-ci il 1 mart tarixli 1612 nömrəli Fərmanının 
(Azərbaycan Respublikasının Qanunvericilik Toplusu, 2022, № 3, maddə 200 (Cild I) 
1.1 – 1.3-cü bəndləri ləğv edilsin.  

 
19. “Dövlət qulluqçularının əməkhaqlarının artırılması haqqında” Azərbaycan 

Respublikası Prezidentinin 2007-ci il 23 yanvar tarixli 1909 nömrəli Sərəncamının 
(Azərbaycan Respublikasının Qanunvericilik Toplusu, 2007, № 1, maddə 32 (Cild I)  
4-cü hissəsi ləğv edilsin. 

 
20. “Dövlət orqanlarında dövlət qulluqçusuna dövlət qulluğunda qulluq stajına 

görə əlavə haqqın məbləğinin müəyyənləşdirilməsi və ödənilməsi Qaydasının təsdiq 
edilməsi barədə” Azərbaycan Respublikası Prezidentinin 2002-ci il 28 yanvar tarixli 665 
nömrəli Fərmanı (Azərbaycan Respublikasının Qanunvericilik Toplusu, 2002, № 1, 
maddə 48 (Cild I); 2024, № 8, maddə 943) ləğv edilsin.   

 



12 

 

 

21. “Dövlət qulluqçularının mükafatlandırılmasının növləri və qaydaları 
haqqında Əsasnamənin təsdiq edilməsi barədə” Azərbaycan Respublikası Prezidentinin 
2002-ci il 24 avqust tarixli 774 nömrəli Fərmanı (Azərbaycan Respublikasının 
Qanunvericilik Toplusu, 2002, № 8, maddə 494; 2009, № 6, maddə 419 (Cild I) ləğv 
edilsin. 

 
22. “Hakimiyyət səlahiyyəti verilən dövlət qulluqçularının siyahısı”nın və 

hakimiyyət səlahiyyətinin icrasına görə əlavə haqqın məbləğinin təsdiq edilməsi barədə” 
Azərbaycan Respublikası Prezidentinin 2008-ci il 20 iyun tarixli 776 nömrəli Fərmanı 
(Azərbaycan Respublikasının Qanunvericilik Toplusu, 2008, № 6, maddə 494 (Cild I) 
ləğv edilsin.  

 
23. “Dövlət qulluqçularının əmək haqlarının artırılması haqqında” Azərbaycan 

Respublikası Prezidentinin 2022-ci il 1 mart tarixli 1610 nömrəli Fərmanı (Azərbaycan 
Respublikasının Qanunvericilik Toplusu, 2022, № 3, maddə 198 (Cild I); 2025, № 11, 
maddə 1018)  ləğv edilsin. 

 
24. “Azərbaycan Respublikasının Prezidenti yanında Vətəndaşlara Xidmət və 

Sosial İnnovasiyalar üzrə Dövlət Agentliyinin işçilərinin və onun tabeliyindəki “ASAN 
xidmət” mərkəzlərində fəaliyyət göstərən digər dövlət orqanları işçilərinin sosial 
müdafiəsinin gücləndirilməsi ilə bağlı əlavə tədbirlər haqqında” Azərbaycan 
Respublikası Prezidentinin 2022-ci il 1 mart tarixli 1614 nömrəli Fərmanı (Azərbaycan 
Respublikasının Qanunvericilik Toplusu, 2022, № 3, maddə 202 (Cild I) ləğv edilsin. 

 
25. “Azərbaycan Respublikası Prezidentinin Təhlükəsizlik Xidmətinin rəhbərliyinə 

aid olan hərbi qulluqçuların vəzifə maaşlarının müəyyən edilməsi haqqında” Azərbaycan 
Respublikası Prezidentinin 2022-ci il 1 mart tarixli 1617 nömrəli Fərmanı (Azərbaycan 
Respublikasının Qanunvericilik Toplusu, 2022, № 3, maddə 205 (Cild I) ləğv edilsin. 

 
26. “Azərbaycan Respublikası Strateji Obyektlərin Mühafizəsi Dövlət Agentliyinin 

rəhbərliyinə aid olan hərbi qulluqçuların vəzifə maaşlarının müəyyən edilməsi haqqında” 
Azərbaycan Respublikası Prezidentinin 2022-ci il 1 mart tarixli 1618 nömrəli Fərmanı 
Azərbaycan Respublikasının Qanunvericilik Toplusu, 2022, № 3, maddə 206 (Cild I) 
ləğv edilsin. 

 
27. “Azərbaycan Respublikası Xüsusi Rabitə və İnformasiya Təhlükəsizliyi Dövlət 

Xidmətinin rəhbərliyinə aid olan hərbi qulluqçuların vəzifə maaşlarının müəyyən 
edilməsi haqqında” Azərbaycan Respublikası Prezidentinin 2022-ci il 1 mart tarixli 1619 
nömrəli Fərmanı (Azərbaycan Respublikasının Qanunvericilik Toplusu, 2022, № 3, 
maddə 207 (Cild I) ləğv edilsin. 

 
28. “Azərbaycan Respublikası Prezidentinin Administrasiyasında, Azərbaycan 

Respublikası Prezidentinin İşlər İdarəsində, Azərbaycan Respublikası Nazirlər 
Kabinetinin Aparatında və Azərbaycan Respublikası Nazirlər Kabinetinin İşlər 
İdarəsində işləyən dövlət qulluqçularına ödənilən müavinət barədə” Azərbaycan 
Respublikası Prezidentinin 2003-cü il 23 oktyabr tarixli 1369 nömrəli Sərəncamı 
(Azərbaycan Respublikasının Qanunvericilik Toplusu, 2003, № 10, maddə 608 (Cild I) 
ləğv edilsin.   

 
29.  “Azərbaycan Respublikasının Xüsusi Tibb Xidmətində qulluq keçən dövlət 

qulluqçularına müalicə müavinəti ödənilməsi barədə” Azərbaycan Respublikası 

Prezidentinin 2011-ci il 24 noyabr tarixli 1855 nömrəli Sərəncamı (Azərbaycan 
Respublikasının Qanunvericilik Toplusu, 2011, № 11, maddə 1054 (Cild I) ləğv edilsin. 

 
30. Bu Fərman 2026-cı il yanvarın 1-dən tətbiq edilir.                                      

 
 
                                                 

                                                               İlham Əliyev 
Azərbaycan Respublikasının Prezidenti 

 
 

Bakı şəhəri, 19 mart 2026-cı il 


